
EKSTRAKT

nga procesverbali i mbajtur mé 2 gershor 2016, né mbledhjen e XXIV
(njézetekatér) té Komitetit pér Komunitete.

Mbledhja u mbajt né sallén nr. 31 dhe filloi né orén 11.00’.

Mbledhjen e hapi dhe kryesoi z. Shaban Ahmeti, kryesues i kétij Komiteti.
Fillimisht u vértetua se né mbledhje ishin té pranishém anétarét e kétij Komiteti
Bahri Selimi, Shaban Osmani, Radisav Perovi¢, Xhafer Ademi, Mefail Rama dhe
Xhevdet Beselica.

Me kété u konstatua se ekziston kuorumi pér puné dhe vendimmarrje.

Né mbledhje ishin té pranishém edhe Liman Zeqiri, shef i Zyrés Komunale pér
Komunitete dhe Kthim, Devolle Topciu, Ministria pér Komunitete dhe Kthim,
Nexhmedin Feta, Policia e Kosovés, Bekim Karaxhija, OSBE dhe Gabor
Horvatia, KFOR, LMT.

1. Miratimi i rendit té dités
Rendi i propozuar i dités u miratua njézeéri.

2. Informaté pér vizitén komuniteteve pakicé dhe shkollave né fshatrat
Batllavé, Orllan dhe Metergoc — lagjja e Sekiragéve

Kryesuesi z. Shaban Ahmeti, e paraqiti fjalén hyrése.

z. Xhafer Ademi, theksoi, né vizitat komuniteteve né fshatrat pérkatése kemi gené
bashkérisht shumica e anétaréve té kétij Komiteti.

Né Shkollén fillore “ Luigj Gurakugi “ né Batllavé jemi takuar me drejtorin e shkollés
i cili na ka informuar pér gjendjen né zhvillimin e procesit arsimor dhe numrin e
nxénésve té komuniteteve RAE. Sipas drejtorit té Shkollés vijimi i nxénésve éshté i
miré dhe se nuk ka probleme té theksuara.

Né Shkollén fillore “ Zahir Pajaziti “ né Orllan nga ana e zévendésdrejtorit té
Shkollés jemi informuar se asnjé nxénés i komuniteteve RAE nuk ishte duke i
vijuar mésimet pérvec dy nxénésve né procesin parashkollor.



Né Metergoc — lagjja e Sekiragéve, gjendja ishte e miré dhe banorét e asaj lagjeje
nuk kishin probleme té theksuara.

Pérndryshe vizita ishte e suksesshme duke e paré pér sé aférmi gjendjen e
komuniteteve dhe nxénésve né shkollat pérkatése, pra gjendje éshté e miré dhe
siguria né nivelin e duhur.

3. Shqyrtimi i mundésive pér organizimin e kontrollit shéndetésor té
komuniteteve RAE.

Kryesuesi z. Shaban Ahmeti, e paraqiti fjalén hyrése.

z. Halit Vérshefci, theksoi, nuk ekzistojné kushtet pér organizimin e kontrollit
shéndetésor né terren té€ komuniteteve RAE pérderisa objekte shéndetésore ka té
mjaftueshme né té cilat stafi mjekésor punon né dy ndérrime dhe jané mundésité e
té gjithé banoréve té bé&jné kontrolle mjekésore né ¢cdo kohé.

Sa i pérket barnave té gjithé qytetarét mund té furnizohen me barna té cilat jané né
kuadér té listés esenciale té barnave.

Kryesuesi z. Shaban Ahmeti, theksoi, ne jemi duke shqgyrtuar mundésité qé
komunitetet RAE, pér shkak té gjendjes sé réndé sociale, té furnizohen me barna
edhe jashté listés esenciale.

z. Halit Vérshefci, theksoi, e ceka mé paré se me barnat té cilat jané né listén
esenciale mund té furnizohen té gjithé qytetarét e Komunés sé Podujevés, pa
dallim etnie.

z. Shaban Osmani, theksoi, furnizimi me barna nga lista e esenciale éshté i
rregullt pér té gjithé gytetarét mirépo konsideroj se pér shkak té gjendjes sé réndé
té komuniteteve RAE do duhej shqyrtuar té gjitha mundésité qé késaj kategorie t'i
sigurohen barna edhe jashté listés esenciale té& barnave.

Né kété kontekst ju informoj se mé 5 maj 2016, numrit prej 60 pensionistéve té
anétarésuar né Shoqatén e pensionistéve pas kontrollit mjekésor, pér katér lloje té
sémurjeve, u jané dhéné barnat falas dhe até nga donacioni i njé barnatoreje e z.
Bedri Novosellés me seli né Prishtingé. Sérish mé 3 gershor 2016 duke filluar nga
ora 11,00 kemi organizuar kontrolle mjekésore té pensionistéve kuptohet me
ofrimin e barnave pérkatése, andaj uné e kam njé oferté konkrete pér pjesétarét e
komuniteteve RAE é té vijné té kontrollohen dhe 10 prej tyre té cilét kané nevojé
do tju jepen barnat falas, pavarésisht se a jané té anétarésuar né Shogatén e
pensionistéve, kriter i cili vlen pér komunitetin shumicé.

z. Liman Zeqiri, theksoi, nése i referonemi késaj teme jam i mendimit se né
Komunén e Podujevés éshté njé rrjet shumé i miré i infrastrukturés i sistemit
shéndetésor publik, éshté Qendra Kryesore e Mjekésisé Familjare né Podujevé
dhe Qendrat e Mjekésisé Familjare gé punojné 24 oré dhe até né Orllan, Lluzhan
dhe Kérpimeh, pastaj jané edhe 18 ambullanta té shtrira né gjithé territorin e
Komunés dhe né bazé té késaj lirshém mund té themi se Komuna e Podujevés sa
i pérket rrjetit shéndetésor publik éshté njé prej komunave mé té mira.

Po ashtu jemi né dijeni se kontrollet shéndetésore né sistemin shéndetésor publik
pér té gjithé gytetarét jané pa pages, pa kurrfaré dallimesh.



Sa i pérket barnave nga lista esenciale mund té them se edhe spitalet nga njé heré
kané probleme me furnizim me barna nga lista esenciale por edhe me barna pér
sémurje té rénda si¢c éshté rasti me tumore malinje dhe sémurje té tjera té cilat e
kané koston shumé té larté, mirépo pavarésisht nga kjo qytetarét duhet té
informohen pér mundésiné e furnizimit me barna pérkatése gratis.

Konsideroj se duhet paség, té them tolerancé, pér té gjithé ata njeréz té cilét jané né
gjendje mé té réndé ekonomike, gjendje e shkaktuar nga papunésia.

Kontrollimet sistematike, gé jané edhe né Planin e veprimit, béhen mé shumé né
rastet e epidemive té ndryshme, mirépo né rastet e vecanta jané té tjera si¢ éshté
rasti i banoréve té fshatit Metergoc — lagjja e Sekiragéve té cilét kryesisht jané té
moshuar njé kohé éshté dashté gé prej Orllani té dérgohet mjeku ¢do dy javé pér
kontrollimin e atyre gytetaréve, kjo ka gené pas lufte kur lévizja ishte paksa mé e
kufizuar, mirépo éshté njé kohé e gjaté qé njé veprim i tillé nuk éshté i nevojshém
ngase lévizja e té gjithé gytetaréve éshté e liré dhe e sigurte.

Po e pérsérisé mé e réndésishmja éshté té informohen qytetarét se éshté e drejté
e tyre e pakontestueshme pér furnizim me barna nga lista esenciale gofté Qendrén
Kryesore té Mjekésisé Familjare apo ciléndo ambulanté.

4. Ngritja e grupit pér sensibilizimin dhe mbéshtetjen e maturantéve té
komuniteteve RAE té cilét e pérfundojné shkollimin e mesém té larté
pér regjistrim né studime — fakultete

Kryesuesi z. Shaban Ahmeti, theksoi, mbrémé né njé emision televiziv e kam
dégjuar se ka raste qé pjesétarét e komunitetit shumicé e marrin vértetimin se jané
pjesétaré té komunitetit ashkali dhe regjistrohen né fakultete dhe marrin bursa, kjo
ka ndodh edhe né Podujevé gé éshté e padrejté.

z. Shaban Osmani, theksoi, pjesétarét e komuniteteve RAE té cilét e kryejné
shkollén e mesme jané té favorizuar dhe mund té regjistrohen né fakultete té
ndryshme duke pérfshiré edhe regjistrimin né shkolla t¢ mesme gé né Podujevé
regjistrohen pa provime pranuese.

Uné besoj se ka rast gé né Komunén toné ndonjé shqiptar e ka marré vértetimin
se éshté pjesétar i komunitetit RAE dhe éshté regjistruar né ndonjé fakultet.

Sa i pérket céshtjes pér té cilén jemi duke debatuar jané i mendimit gé té
propozohen tre anétaré té kétij Komitete, té ngritet nj¢ Grup dhe aq sa ka mundési
t'i mbéshtesin pjesétarét e komuniteteve RAE kandidaté pér regjistrim né shkolla té
mesme dhe fakultete.

z. Xhfer Ademi, theksoi, ne mund té ngritim sa té déshirojmé grupe té ndryshme
mirépo nuk mund té realizojmé géllimin e synuar, kété e them nga pérvoja e vitit té
kaluar ngase kjo ¢éshtje éshté né kompetencé té MASHT - it, prej kétu nuk mund
té dirigjohet asgjé. Vitin e kaluar jam munduar me té gjitha mundésit, kam
kontaktuar e deputetét e pérkatésisé toné etnike té cilét mé kané premtuar pér
ndihmé duke pérfshiré edhe premtimet e pérfagésuesve t&¢ MASHT — it, mirépo e
gjitha ka déshtuar ngase asnjé kandidat nuk éshté regjistruar né ndonjé fakultet.



Nga radhét e komuniteteve RAE jané tre persona té cilét vitin e kaluar nuk jané
regjistruar né ndonjé fakultet por jané edhe tre té tjeré té cilét kété vit e
pérfundojné shkollén e mesme e gé té gjithé do ti nénshtrohen provimeve
pranuese né fakultete.

Dy vitet e fundit nga Komuna e Podujevés nuk éshté regjistruar né ndonjé fakultet
asnjé student i pérkatésisé té komuniteteve RAE, por nga radhét e kétyre
komuniteteve jané regjistruar nga Ferizaj, Lypjani, Prizreni e komuna té tjera té
cilat i kané deputetét né Kuvendin e Kosovés.

Kryesuesi z. Shaban Ahmeti, theksoi, ministri i MASHT — it ka théné do i
ndihmojmé komunitetet pakicé pér regjistrim né fakultete vetém té mos béhen
malverzime me vértetime dhe shtoi, uné jam i informuar se edhe né Komunén e
Podujevés jané léshuar vértetime té atilla, prej kujt nuk jam né dijeni.

z. Xhafer Ademi, vértetimet lidhur me pérkatésiné etnike jané Iéshuar nga ana ime
dhe z. Liman Zeqiri, shef i Zyrés Komunale pér Komunitete dhe Kthim, i cili edhe i
ka nénshkruar né bazé té déshmive té cilat ia kam ofruar dhe garantoj se pérvec
pjesétaréve té komuniteteve RAE askush tjetér nuk e ka marré vértetimin pér
regjistrim né fakultetet apo pér marrjen e bursés.

z. Liman Zeqiri, theksoi, cfaré éshté béré me vértetimet e cekura mé paré nuk
éshté e drejté e imja té them dhe as qé paragjykoj asgjé.

Pér léshimin e vértetimeve té cekura uné e kam pérdoré njé metodé gé éshté
pélgyer edhe nga komunat tjera, e ajo éshté qé vértetimet jané léshuar né bazé té
fotokopjeve té letérnjoftimeve té aplikuesve, babés dhe nénés, numrat personal té
tyre, pérveg késaj edhe pse kam gené né dijeni e ka kérkuar edhe déshminé né
formé té shkruar nga kryetari i Komitetit té fshatit dhe né vijimési pér ¢cdo rast jam
konsultuar me z. Xhafer Ademin dhe déshiroj té shtoj edhe kété se pér c¢do
vértetim té léshuar éshté dosja me té dhénat komplete té cekura mé larté.

z. Bahri Selimi, theksoi, ¢éshtjen té cilén e ngriti kryesuesi z. Shaban Ahmeti, ai
duhet ta mbéshtet né fakte dhe nése ato vértetohen atéheré mbetet pérgjegjési e
organeve kompetente té€ merren me até ¢éshtje.

Lidhur me ¢éshtjen pér té cilén jemi duke debatuar, né rend dite té cilin e miratuam
mé paré shkruan, ngritfa e grupit pér sensibilizimin dhe mbéshtetien e
maturantéve..., pra jo ngritja e grupit pér t’i regjistruar maturantét né fakultete kur
dihet se kush éshté kompetent pér regjistrim né fakultete. Sipas mendimit tim pér 6
maturantét té cilét i kané mundésité té regjistrohen kété né fakultete kété vit ne
mund t'iu ofrojmé njé trajnim lidhur me formén dhe metodén e testit pranues né
fakultete.

z. Mefail Rama, theksoi, Universiteti i Prishtinés i ka rregullat e veta specifike né
kété kontest pérfshihet numri i caktuar pér regjistrim nga radhét e komuniteteve
RAE, mirépo pér kété nuk jané té informuar té gjithé aplikantét.

Gjaté diskutimit u pérmend se mé sé shumti regjistrohen nga Prizreni, Ferizaji e
komuna tjera, mirépo duhet pas parasysh se kur té plotésohet numri i cili éshté i
kufizuar atéheré nuk ka mundési pér regjistrime shtesé.



5. Shqyrtimi i mundésive pér organizimin e njé takimi pune me
pérfagésuesit e Komiteteve pér Komunitete té komunave té regjionit té
Mitrovicés ( sipas organizimit territorial t¢ OSBE — sé).

z. Bekim Karaxhija, theksoi, kété céshtje e konsideroj si kérkesé té kétij Komiteti
pér Komunitete dhe porsa té shkoj né zyré do té bisedoj me shefin dhe né
ndérkohé, pérmes Zyrés ligjore, do tju lajméroj se a ka mundési OSBE té
organizoj takimin e cekur.

6. Té ndryshme
Nuk pati diskutime.

Mbledhja pérfundoi né orén 12.05’.

Procesverbalin e mbajti

Faik Gashi
Nr. 01-006-53061 Kryesuesi i Komitetit
Podujevé, Shaban Ahmeti

2 gershor 2016



